ՀԻՄՆԱՎՈՐՈՒՄ 
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ Կառավարության որոշման նախագծի 


1. [bookmark: _Hlk201138970]Անհրաժեշտությունը. 
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ Կառավարության որոշման նախագծի անհրաժեշտությունը բխում է Հայաստանի Հանրապետության կառավարության 2025 թվականի հունիսի 5-ի N 737-Ն և N 735-Ն որոշումների համապատասխան 3-րդ կետերի 2-րդ ենթակետերով սահմանված պահանջից:
[bookmark: _Hlk201139217]Տեղական արտադրանքը միջազգային շուկաներ արտահանելու գործընթացը խթանելու նպատակով Հայաստանի Հանրապետության կառավարության 2025 թվականի հունիսի 5-ի N 737-Ն և N 735-Ն որոշումներով հաստատվել են կառավարման համակարգերի և արտադրանքի համապատասխանության սերտիֆիկատների ստացման աջակցության և արտադրանքի սերտիֆիկացման և լաբորատոր փորձարկումների վճարների փոխհատուցման ծրագրերը, որոնցով նախատեսվում է մասնակի փոխհատուցել տեղական կազմակերպություններում կառավարման ժամանակակից միջազգային համակարգեր ներդնելու և միջազգային սերտիֆիկատներ ստանալու ծախսերը և ՀՀ-ում գրանցված և փաստացի գործունեություն իրականացնող այն կազմակերպությունների և անհատ ձեռնարկատերերի կողմից կատարված համապատասխանության գնահատման ծախսերը, որոնք իրականացնում են Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի N 874-Ն հրամանով հաստատված գործունեության տեսակներից որևէ մեկը:
[bookmark: _Hlk201139650]2. Ընթացիկ իրավիճակը և խնդիրները. 
Տեղական արտադրանքը միջազգային շուկաներ արտահանելու գործընթացը խթանելու նպատակով Հայաստանի Հանրապետության կառավարության 2025 թվականի հունիսի 5-ի N 737-Ն և N 735-Ն որոշումներով հաստատվել են կառավարման համակարգերի և արտադրանքի համապատասխանության սերտիֆիկատների ստացման աջակցության և արտադրանքի սերտիֆիկացման և լաբորատոր փորձարկումների վճարների փոխհատուցման ծրագրերը, որոնցով նախատեսվում է մասնակի փոխհատուցել տեղական կազմակերպություններում կառավարման ժամանակակից միջազգային համակարգեր ներդնելու և միջազգային սերտիֆիկատներ ստանալու ծախսերը և ՀՀ-ում գրանցված և փաստացի գործունեություն իրականացնող այն կազմակերպությունների և անհատ ձեռնարկատերերի կողմից կատարված համապատասխանության գնահատման ծախսերը, որոնք իրականացնում են Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի N 874-Ն հրամանով հաստատված գործունեության տեսակներից որևէ մեկը:
3. Կարգավորման նպատակը և բնույթը.
[bookmark: _Hlk201140377]Նախագծի ընդունմամբ կգործարկվեն վերոգրյալ ծրագրերը և կստեղծվեն պայմաններ արտահանման շուկաների դիվերսիֆիկացման ուղղությամբ, բարձրացնելով միջազգային գործող շուկաներում տարատեսակ տեղական արտադրանքի մրցունակությունը:
[bookmark: _Hlk201140688]4. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է Էկոնոմիկայի նախարարության կողմից:
5. Ակնկալվող արդյունքները.
Ակնկալվում է, որ նախագծի ընդունմամբ և համաֆինանսավորման տրամադրմամբ՝ 
· Կարդիականացվեն ազգային արտադրողների բիզնես գործընթացները, որի արդյունքում կբարելավվի արտադրանքի որակը՝ համապատասխանելով ազգային և միջազգային լավագույն ստանդարտներին․
· կապահովվի արտադրանքի արտահանման ծավալների աճ․
· կբարելավվի հայկական արտադրանք արտադրող կազմակերպությունների արտահանմանն ուղղված տնտեսական բեռը, ինչը կնպաստի արտահանման աշխարհագրության ընդլայնմանը և առևտրի դիվերսիֆիկացմանը․
· կկրճատվեն հայաստանյան արտադրողների՝ արտադրանքի արտադրության գործընթացի կազմակերպման և որակի հետ կապված ծախսերը, ինչի արդյունքում կբարելավվի հայկական արտադրանքի որակը:
6. Ներկայացվող հարցի կապակցությամբ լրացուցիչ տեղեկություններ.
Հաշվի առնելով այն, որ Ծրագրերը ՀՀ-ում գործարկվելու են 1-ին անգամ՝ ֆինանսավորման ենթակա ցուցանիշները ներկայացված են մոտավոր արժեքներով: Որպես համապատասխանության գնահատման արժեք նախատեսվել է անվտանգության ցուցանիշների միջինացված քանակ, համապատասխանաբար՝ դրանց համար վճարվող գումարների միջինացված արժեքով: 
Աջակցությունը ֆինանսավորվում է Էկոնոմիկայի նախարարության 2025 թ․ պետական բյուջեով՝ 1165 «Ներդրումների և արտահանման խթանման» ծրագրի Տեքստիլ ոլորտի զարգացման ծրագրերն իրականացնող և աջակցող Օպերատորի շարունակական գործունեության նպատակով պետական աջակցության ծրագիր» 11010 միջոցառման մասով՝ 2025 թ․ պետական բյուջեով նախատեսվում է ծախսել տարեկան 110,700․0 հազ․ դրամից՝ 20,000․ հազ․ դրամ։ Նշված գումարը նախատեսվում է օգտագործել Օպերատորի պահպանման ընթացիկ կարիքների ապահովման նպատակով։ Թեև Օպերատորի հիմնադրման գործընթացը դեռևս չի ավարտվել, այն գտնվում է ավարտական փուլում, և կանխատեսվում է, որ այն կստեղծվի 2025 թվականի 3-րդ եռամսյակում։ Ստեղծումից անմիջապես հետո կսկսվի անձնակազմի հավաքագրման գործընթացը: 
11010 միջոցառման նվազեցվող գումարները՝ ինն ամսում կազմում է 9,120.0 հազար դրամ, տարին՝ 42,000,0 հազար դրամ: 
1165 ծրագրի 11010 միջոցառման արդյունքային ցուցանիշների նվազեցումը ներկայացված է Նախագծի 4-րդ հավելվածում:
Աջակցությունը ֆինանսավորվում է Էկոնոմիկայի նախարարության հետևյալ միջոցառումների համար նախատեսված գումարների ավելացմամբ`  
1. 2025թ․ պետական բյուջեով՝ 1165 «Ներդրումների և արտահանման խթանման» ծրագրի 12012 «Կառավարման համակարգերի և արտադրանքի համապատասխանության սերտիֆիկատների ստացմանն աջակցություն»` 27,000.0 հազար դրամ (քսանյոթ միլիոն).
2. 2025թ․ պետական բյուջեով՝ 1165 «Ներդրումների և արտահանման խթանման» ծրագրի 12013 «Արտադրանքի սերտիֆիկացման և լաբորատոր փորձարկումների վճարների փոխհատուցում»` 15,000.0 հազար դրամ (տասնհինգ միլիոն).
Ծրագրերի ֆինանսական մասը մանրամասն ներկայացված է Նախագծի հավելվածներում:
	Նվազեցվող միջոցառումների գծով ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
7. ՀՀ պետական բյուջեում ծախսերի և եկամուտների փոփոխությունները
[bookmark: _GoBack]««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների ավելացում կամ նվազեցում չի առաջանա: 
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
[bookmark: _heading=h.1fob9te]Հայաստանի Հանրապետության կառավարության 2025 թվականի հունիսի 5-ի N 737-Ն և N 735-Ն որոշումներով հաստատված ծրագրերի ընդունումը բխում է ՀՀ կառավարության 2021-2026թթ․ ծրագրի «2.1 Մշակող արդյունաբերություն» բաժնով և ՀՀ կառավարության 2021 թվականի օգոստոսի 18-ի N 1363-Ա որոշման «2. Տնտեսություն» գլխի «Արտաքին տնտեսական քաղաքականություն և արտահանման խթանում» բաժնով նախատեսված գործողություններից (մասնավորապես՝ խրախուսվելու է մշակող արդյունաբերությունում ISO սերտիֆիկատների ձեռքբերումը), Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության 13-րդ մասով նախատեսված «Գյուղատնտեսության ոլորտի գերակայություններից» (Սննդամթերքի անվտանգության ժամանակակից ստանդարտների ապահովում, բուսասանիտարական չափանիշների, հավաստագրման արդիականացված համակարգերի ու մեթոդների կիրառում, ինչպես նաև Արդյունաբերության երկարաժամկետ մրցունակության տեսանկյունից Կառավարությունը քայլեր է ձեռնարկելու ինչպես տեղական, այնպես էլ միջազգային շուկաներում տարատեսակ տեղական արտադրանքների ներկայացվածության, արտահանման շուկաների դիվերսիֆիկացման և արտահանման խթանման ապահովման ու զարգացման ուղղությամբ):
